
Ijambo ry’uwuserukira Leta zunz’Ubumwe za Amerca mu Burundi, Nyakubahwa  
k’umyaka amajana abiri na mirongitatu n’itanu Leta zunze Ubumwe za America zironse 
intahe yo kwikukira 
 
Mbanje kubaha ikaze muri bino birori duhimbaza imyaka amajana abiri na mirongo itatu n’itanu 
Leta zunze ubumwe za Amerika zironse intahe yo kwikukira. 
Igenekerezo rya 4, z’ukwezi kwa Ruheshi vy’umwaka wi 1776, imboneza zacu zavuze ziti: Izi 
ntara zirikwiye kandi zikwiye kwigenga. Uyu munsi, imyaka amajana abiri na mirongo itatu 
n’itanu iraheze kuva izo mboneza zishize kw’igikumu urwandiko rwo kw’ikukira; tubandanya 
dushimagiza ubutwari bw’abagize igihugu cacu hamwe n’agatima ko kwishira ukizana ata 
wandya wa ngura kabandanya katwereka inzira. 
 
Uyu munsi kandi, duhimbaza ubucuti bukomeye kandi buguma butera imbere buri hagati ya Leta 
Zunze ubumwe z’Amerika n’Uburundi. Ubwo bucuti buhagaze k’ukubona kumwe intwaro 
rusangi, ugushira dushira imbere amahoro, umutekano hamwe n’iterambere ry’Uburundi biciye 
n’ugufashanya hagati y’ibihugu vyacu nivyo muri aka karere.   
 
Abene gihugu ba Leta zunze ubumwe z’Amerika n’abo mu Burundi basangiye vyinshi 
ngenderwako hamwe n’imigambi. Murivyo hari leta itwarira kandi ikomoka kubanyagihugu; 
gutwara mu ntumbero irashe kandi ku neza y’abene gihugu, cane cane abapfasoni n’urwaruka; 
hamwe n’iterambere rirama rifatiye kurudandaza rwidengemvya.   
 
Leta zunz’ubumwe za America zimaze hafi imyaka mirongo itanu zishinze ikigo cazo hano mu 
Burundi. Mumwaka uza, tuzokwugurura ikigo gishasha, ikimenyetso cingene twitwariritse 
ubucuti hamwe n’ugufashanya biri hagati  y’ibihugu vyacu. 
 
Nipfuza kuboneraho akaryo ko gukeza abarundi bose kumyaka mirongine n’icenda bahimbaje 
itariki imwe y’uku kwezi kuva Uburundi buronse intahe yo kwikukira.  
 
Umwaka uheze, w’ibihumbi bibiri na cumi, Uburundi bwaragize amatora adasanzwe. Nkuko 
twabivuze nambere, Leta yacu yasanze amatora yo mubihumbi bibiri na cumi yagenze ahanini, 
mubwigenge no mubutungane. Ivyavuye murayo matora bigaragaza ivyipfuzo vy’igice kinini 
c’abarundi. Leta yacu, kwizina ry’abanyamerika, iremeza yuko umukuru w’igihugu n’inama 
nshingamateka vyavuye murayo matora vyaciye mumategeko.   
 
Turasubiriye gutera akamo imigambwe yose eka n’abandi bose ngo bahebe gukoresha inguvu, 
cane cane mugushaka gushikira ivyipfuzo vyabo vya politique.   
 
Vyinshi biramaze gukorwa na leta n’inama shingamateka nshasha muruno mwaka uheze. Ariko 
haracasigaye n’ibindi vyinshi vyogukora mugutsimbataza amahoro n’umutekano, no 
mugukomeza ubutunzi na… vy’Uburundi. Murivyo twovuga guhindura amategeko agenga 
amatora no kwitegurira amatora yo mubihumbi bibiri na cumi na gatanu; gushiraho ibikenewe 



kugirango ingendo yo kutihanganira kurya igiturire ryoshirwa mungiro, ugushiraho ingendo 
y’ubuntungane bubereye inyuma y’intambara, hamwe  n’ibindi.    
 
Bivuye k’uribi vyose duhejeje kudondagura, birahambaye cane yuko abarundi bose, 
b’ivyiyumviro vya politique vyose, bahana ivyiyumviro kuri ibi bibazo bikomeye cane 
mubuzima by’igihugu. Muriyo ntumbero, ndashimye ijambo ryatanzwe n’Umukuru w’igihugu 
muguhimbaza intahe yo kwikukira: aho yasaba abarundi bose, abari mugihugu n’abari hanze, 
gukorana kugirango batsimabataze kandi bakomeze ukwikukira kw’Uburundi. 
 
Uyu mwaka -2011- abanyamerika nabo bahimbaza imyaka ‘mirongitanu y’ubucuti’. Haraciye 
imyaka mirongitanu Umukuru w’igihugu John. F Kennedy agiye kubutegetsi, kandi 
muvyamuranze harimwo Corps de la Paix na USAID. Izo nzego rero ziri mubiranga ingendo ya 
America yo gufasha abatishoboye,  gufasha mu vyago canke gutsimbataza ubwigenge n’intwaro 
rusangi.   
 
Haraciye imyaka mironga itanu, Uwahoze ari umukuru w’igihugu John F. Kennedy, mwijambo 
ryiwe yimikwa yavuze ngo: ‘Noneho, banyamerika bavandimwe: ntimubaze ico igihugu canyu 
cobakorera, baza nyabuna ico mwokorera igihugu canyu’. 
 
Nabanyagihugu bisi yose yarababwiye ati: “Bavandimwe bisi yose, ntimubaze ico Amerika yo 
bamarira ahubwo ni mwibaze ico dushobora gukorera hamwe kugira ngo umuntu wese  yigenge. 
 
Igihe yariko ariyamamaza ngo abe umukuru w’igihugu, umukenguzamateka John F. Kennedy 
yaciye ahiga abanyeshule ko bashobora gukorera igihugu cabo baharanira amahoro, mukugenda 
gukorera mubihugu bigitera imbere. Amaze kuba umukuru w’igihugu yaciye atanguza icese 
iikorwa vya Corps de la Paix itariki rimwe y’ukwezi Ntwarante, umwaka w’I 1961. Muri ico 
ciyumviro ciwe niho havuye ikigo ca leta z’unz’ubumwe giharanira amahoro n’ubucuti. 
 
Hagati y’imwaka ya 1983 na 1993, abitanze barenga 150 ba Corps de la Paix barakoze mu 
Burundi. Nubu Corps de la Paix irafise agatima ko kugaruka mu Burundi igihe Inama 
Nshingamateka yo tanga amafranga kandi umutekano ukaba wifashe neza mu Burundi. 
 
Nashaka ku babwira ko muri twebwe uyu munsi hari abitanze muri Corps de la Paix mu myaka 
yahera 
Thomas Doherty : yakoze I Belize hagati ya 1980 na 1982. Kandi Tom yarakoze muri 
Administration i Washington muri 1982-83 kandi akaba umuyobozi wa Corps de la Paix muri 
Republika ya Dominican. 
Patrick Gan: Yakoze muri Thailand 1994-96. Kandi yarakoze no muri administration i 
Washington 1996-2005. 
James Anderson: yitanze muri Togo (1968-1970) 
Barry Markowitz: yitanze muri El Salvador (1996-1998) 
 
USAID ni rwo rwego rwa Leta zunz’Ubumwe za America rufasha kuva mu vyago, kurwanya 
ubukene hamwe no gutsimbataza intwaro rusangi. USAID ikorera mu bihugu birenga ijana. 
 
 



Zibicishije kuri USAID, Leta zunze ubumwe z’Amerika zitanga ibice birenga mirongo itanu 
kwijane zimfashanyo y’ibifungurwa kandi zikongera zigafasha ibihugu bikirondera iterambere 
mu kwongereza umwimbu. 
 
USAID irakiza ubuzima burenga ama miliyoni ibicishije mu migambi yo gucanda hamwe 
n’amagara y’umuvyeyi n’umwana. Irongera ikanafasha abikorera utwabo gutangura ubuzi 
bwabo, benshi muribo kandi aka ari abakenyezi. 
 
Mwashoboye kubona kumasanamu imigambi imwe imwe ya USAID mu Burundi ikorwa 
kwizina rya bene gihubu ba Amerika. Kuva USAID isubiye gukora muri 2007, turamaze gutanga 
hafi imiliyoni 160 $ mu gufata mu mugongo imigambi ya Leta, Société Civile hamwe 
n’abigenga. 
Kwegereza ubuvuzi abanyagihugu  
Gufasha abigenga ngo baterere mw’iterambere riguma 
Gutsimbataza intwaro rusangi n’intwaro ibereye. 
Kugabanya ugufungura nabi n’inzara  
 
Kubw’uwurongoye USAID, Umushingantahe Rajiv Shah, USAID: “igerageza gufasha mu buryo 
imfashanyo itazoba ikenewe mu minsi y’imbere igasubirirwa n’ibikorwa birashe bivuye mu 
ntwaro zibereye hamwe n’abikorera utwabo”. 
 
Muncamake ico twifuza ni gufasha Abarundi ngo biyungunge bonyene kugirango 
ntibazobandanye bakenera imfashanyo. “Mpa akabando nandare aruta mpa akarago mbundare” 
 
Leta zunze ubumwe z’Amerika zirakeza kandi zirashigikiye umugambi w’Uburundi wo 
gukomeza amahoro, umutekano muri Afrika. Uburundi burongeye ishirahamwe ry’Ibihugu 
vy’Afrika y’Ubuseruko; buri mu yandi mashirahamwe menshi y’akarere nka ICGLR, CEPGL na 
COMESA, kandi ntawokwibagira ubutwari bw’Uburundi mu kugarukana amahora muri 
Somalia.   
 
Muri iyo ntumbero kandi nashaka kuvuga ingene Leta zunze ubumwe z’Amerika zifasha 
Uburundi mu buryo bwishi kugirango bushobore gushika ku mugambi w’ikigo gitegura ba 
karuhariwe mu kurwanira amahoro mu makungo (ku Mudubugu). Hariho umugambi wacu witwa 
ACOTA ubifashamwo. Turafasha kandi mu gusuzuma umugera wa SIDA hamwe no guha 
impanuro imiryango y’abarungikwa kurwanira amahoro.    
 
Ukunywana kwabanyagihugu bacu kubandanya gukomera hagati y’ibihugu vyacu. Igitigiri 
c’abanyeshule biga kubwabo muri Amerika cavuye kuri 66 muri 2003 gushika kuri 113 muri 
2010. 
 
Biranezereje kubona hari abarundi bashika 200 bagiye kwiga canke gukarisha ubwenge muri 
Amerika muri iyi myaka 30. Barize ibintu vyinshi kuva kurwanya ibiturire, intwaro ibereye, 
uburimyi hamwe no kumenyesha amakuru. Abatari bake bararonse impapuro z’umutsindo za 
kaminuza zo muri Amerika. Abo bantu “alumni” turabakeneye cane nico gituma nashaka 
kubabwira nishima kuko twamaze kugira ishirahamwe ry’abize muri Amerika kugirango 
dukorane. 



 
Biranezereye kubona ko kuri uyu mugoraba President na Vice President biryo shirahamwe bari 
kumwe na twebwe. Audace Ngiye atwara department legislatif mu bushikirangaji 
bw’ubutingane. Yagiye muri Amerika mugisata citwa : « Intwaro rusangi no gutwara neza : 
Gushira imbere uguhanahana intwaro mumutekano ”. Gregoire Njejimana nawe arongoye ikigo 
cigisha icongerenza. Yaronse urupapuro rw’umutsindo rwa kaminuza ya Columbia muri 1983 
biciye muri programme yitwa « Fulbright ». 
 
Impunzi z’Abarundi zishika kuri 9,600 zarimuriwe muri Amerika hagati y’imyaka ya 2006 na 
2010. Bari mu bisagara vyinshi vy’Amerika nka Phoenix na Tucson muri Arizona; Salt Lake 
City muri Utah; Atlanta muri Georgia; Chicago muri Illinois; Houston na Dallas muri Texas, 
intara nturukamwo. Biranezera kwumva ko Abarundi bari muri Amerika bariko baratera imbere. 
 
Nashaka gukengurukira abantu benshi Babarundi canke Abanyamerika bitanga mu buryo bwishi 
nk’ubumenyi canke umwanya mu kugerageza guteza imbere ukubaho kw’abagenzi canke 
abarundi nkabo.  
 
Uyu munsi nashaka gutanga akarorero ku bantu babiri bitanze cane: Deogratias Niyizonkiza 
yatanguje “Village Health Works” hamwe na Sharon McKenna ariwe bitiye Centre de Santé yo 
mu kigutu (Province Bururi).\ 
 
Muguheraheza nashaha kubabwira ko nezerewe no kubamenyesha ko twaronse uruhusha 
n’uburyo buvuye I Washington bwo kwugurura ikigo ca Amerieca, kizokwitwa ‘American 
Center” hano I Bujumbura. Ubushikiranganji bujeje imigenderanire y’ibihugu vya 
Africay’ubuseruko bwaradukundiye yuko ico kigo coba muri bibliotheque yabwo, naho akaba ari 
ahantu hugururiwe umunyagihugu wese kandi horoshe gushika. Muminsi yambere iyo Centre 
izoharanira cane cane gutanga ibitabo n’ibikoresho bifasha kw’ururimi gw’icongeleza, nibindi 
bitabo, ibikoresho, n’uburyo bwa internet mururimi gw’icongereza. Umunsi wo kwugurura 
icokigo tuzowubamenyesha mumpera zuno mwaka.  
 
Nyakubahwa Mushikiranganji mujejwe Ubutungane, Bapfasoni, Bashingantahe, mukurangiza 
rino jambo, ndabasabe munkundire tuduze ibirahuri vyacu:  
 
Kumagara, ubwigenge n’iterambere ry’Abarundi n’Abanyamerica. 


